
LUNSOD NG EL CAJON

Proposisyon J

(Ang proposisyong ito ay lilitaw sa balota sa sumusunod na anyo.) 

Ang proposisyong ito ay nangangailangan ng pag-apruba ng isang simpleng mayoriya o nakararami (higit sa 50%)
 ng mga botante na bumoboto sa proposisyon.

WALANG PINAPANIGANG PAGSUSURI NG ABUGADO NG LUNSOD

Ang Proposisyon J ay nagmumungkahing lumikom ng pera para sa layuning pagpanatili ng pondo para sa
mahahalagang serbisyo ng lunsod sa pamamagitan ng pag-awtorisa ng isang buwis ng pagbebenta na
kalahati ng isang sentimo sa loob ng Lunsod ng El Cajon. Ang buwis ay babayaran kabilang sa kasalukuyang
mga buwis ng pagbebentang lokal at pang-estado, kabilang ang kasalukuyang buwis ng pagbebenta ng
Lunsod na kalahating sentimong inaprubahan ng mga botante noong 2004. Ito ay kokolektahin sa parehong
panahon at sa parehong paraan tulad ng kasalukuyang mga buwis ng pagbebenta.

Ang Kodigo ng Kita at Pagbubuwis ng California Seksyon 7285.9 ay nag-aawtorisa sa Konseho ng Lunsod na
magpataw ng isang buwis ng mga transaksiyon at paggamit (i.e., "pagbebenta") na buwis para sa pangkalahatang
mga layunin sa antas na 0.25 porsiyento (o anumang pagdami nito) kung ang buwis ay aprubahan ng isang
mayoriya ng mga karapat-dapat na botante ng lunsod na bumoboto sa isang pangkalahatang eleksiyong munisipal.
Kung aprubahan ng mga botante, ang buwis ng pagbebenta ay pagtitibayin sa pamamagitan ng ordinansa na
magkakaroong saysay hindi mas maaga sa Abril 1, 2009. Sa kanyang mga pagtatakda, ang buwis ng pagbebenta ay
maaalis dalawampung taon (20) pagkatapos ng petsa ng saysay ng buwis.

Ang mga kitang nalikom mula sa buwis ng pagbebenta ay hindi itinakda para sa isang sinadya na layunin,
ngunit maaring makuha para tustusan ang patuloy at mahahalagang mga serbisyo ng gobyerno, kabilang ang
mga pamamalakad sa pulisya at sunog, mga serbisyo ng libangan, mga serbisyo ng pagpapanatili sa parke at
gusali, at iba pang, pangkalahatang, mga serbisyo ng lunsod.

Ang pagtataas ng buwis ng pagbebenta ay sasailalim sa ilang mga kondisyon, kabilang ang isang pagtatakda
sa malayang pangangasiwa, kapwa sa pagkolekta ng buwis at ang pamamahagi sa mga kita ng buwis, ng
isang komite ng tagapayong mamamayan, na mag-uulat sa anumang mga napag-alaman sa komunidad. Higit
pa, ang paggastos sa mga pondo ay sasailalim sa taunang malayang pagtutuos ng kuwenta ng Lunsod.

Sa ilalim ng mga takda ng iminungkahing ordinansa at batas ng pagbebenta ng ari-arian ng California na gagamitin
sa labas ng Lunsod ng El Cajon, at kung alin ay ibibigay sa bumibili sa labas ng Lunsod, ay hindi kasali sa buwis.
Ang mga behikulong de-motor, sasakyang panghimpapawid at mga sasakyang marino na ibinebenta sa Lunsod ng
El Cajon, ngunit sa hindi mga residente ng Lunsod, ay ipinapalagay na "naibigay" sa labas ng Lunsod ng El Cajon
kung ang ari-arian ay nakarehistro sa isang adres sa labas ng Lunsod at naabot ang iba pang ilang mga pag-aatas.

PROPOSISYON J
Upang mabawasan ang higit pang mga pagbawas at panatilihin ang pagpopondo para sa pangkalahatang
mga serbisyo ng lunsod, kabilang ang pagpapanatili ng mga bumbero at pulis para sa sapat na pagtugon sa
emerhensiya, babaan ang gawaing kriminal at gang/droga, panatilihin ang mga kalye/parke ng lunsod, at
ipagsanggalang ang mga programa ng kabataan/pagkatapos ng klase; pagtitibayin ng ang Lunsod ng El
Cajon ang isang ordinansang magtatatag ng isang kalahating sentimong buwis ng mga transaksiyon at
paggamit (pagbebenta), awtomatikong matatapos sa dalawampung taon, na may malayang pangangasiwa,
sapilitang mga pagtutuos ng kuwenta at lahat ng pera na mananatiling lokal upang mapanatili ang mga
serbisyo ng lunsod ng El Cajon?

Ang pahayag sa itaas ay isang walang pinapanigang pagsusuri ng Ordinansa para sa Proposisyon "J".
Kung nais ninyo ng kopya ng Ordinansa, mangyaring tumawag sa opisina ng Klerk ng Lunsod ng El Cajon
sa (619) 441-1763 at ang isang kopya ay ipapadala sa inyo ng walang bayad. Ang impormasyong ito ay
maari ring makita sa lugar ng web ng Lunsod sa www.ci.el-cajon.ca.us.

PANGANGATWIRANG PANIG SA PROPOSISYON J

Ang mga lokal na pulis, bumbero, mga pinunong sibik at pangnegosyo, magulang at mamamayan sa loob ng
buong El Cajon ay umuudyok sa inyo na BUMOTO NG OO sa Proposisyon J—upang protektahan ang ating
komunidad sa masasakit na mga pagputol na may tama sa uri ng buhay sa El Cajon sa mga darating na taon.

Ang ating Lunsod ay humaharap sa isang malubhang krisis ng badyet. Katulad ng maraming ibang mga
komunidad sa California, ang problema ng El Cajon ay isang lumalaking kakulangan ng Pangkalahatang
Pondo na gawa ng tumataas na mga halaga ng pamamalakad sa panahon ng pagbaba ng mga kita ng lunsod.
Ang Lunsod ay walang kontrol sa mga usong ito subalit dapat pa rin niyang talakayin ang mga ito para
mapanatili ang isang balanseng badyet.

Ang mga pinuno ng Lunsod ay naging mapagtugon sa pagkontrol ng mga gastos sa pamamagitan ng
pagbawas ng mga serbisyo, pagtatanggal ng mga katungkulan at programa, pagpapaliban sa pagpapanatili ng
kayarian, paggamit ng kusang pagbawas, at pagpapairal ng mahihigpit na pagkontrol ng gastos. Ngunit
ngayon wala nang natira na puputulin maliban sa mahahalagang serbisyong kinabibilangan ng kaligtasang
pampubliko.

Ang Proposisyon J ay PIPIGIL sa malubhang mga pagbawas na mahalaga sa mga serbisyo ng Lunsod
kabilang ang:

• Pagtatanggal sa dose-dosenang katungkulan ng pulis at bumbero
• Pag-aalis sa kagamitang pang-emerhensiya—na makakasakit sa mga panahon ng pagtugon ng 911

emerhensiya
• Labis na pagbawas sa mga serbisyo ng pagpapanatili sa mga kalye
• Pagtatapos sa mga programa ng Libangan kabilang ang mga gawaing pagkatapos ng klase na

nagpapalayo sa mga bata sa mga droga, gang at krimen

Dahil sa laki ng kakulangan sa badyet ng El Cajon, dalawang pili lamang ang nananatili: humanap ng
karagdagang pera o patuloy na gumawa ng malalalim na pagputol sa mga serbisyo ng lunsod.

Ang Proposisyon J ay, magkakaloob ng isang matatag na pinanggagalingan ng lokal na pondo para mapigil
ang nakakapinsala at malubhang mga pagputol sa mga serbisyo ng Lunsod ng El Cajon.

100%  sa mga pondo ng Proposisyon J ay mananatili sa El Cajon para magkaloob ng mahahalagang
serbisyo ng lunsod—kabilang ang kaligtasang pampubliko, upang ang mga tumutugon sa emerhensiyang
tulad ng pulis, bumbero, at mga paramediko ay maaaring tumulong kapag tunay ninyo silang kailangan.

Ang Proposisyon J ay NAG-AATAS ng pananagot. Ang isang Komite ng Malayang (Independiyenteng) mga
Nangangasiwang Mamamayan at sapilitang mga pagtutuos ng kuwenta ay titiyak na ang mga pondo ay
hustong ginagastos. Ang mga pagbabagong panghinaharap sa Proposisyon J ay hindi maaring gawin na
walang boto ang mga tao.

Protektahan ang inyong pamumuhunan sa El Cajon.

MANGYARING—BUMOTO NG OO sa J.

WILLIAM B. KOLENDER
Residente ng El Cajon

RODNEY L. GEILENFELDT II
Bumbero Paramediko ng El Cajon &
Residente ng El Cajon

BUELL W. STONE
Lokal na Negosyante &
Direktor na Tagapagpaganap para sa 
mga Bata ni Stoney

DEBBIE COMSTOCK
Tagapagtaguyod ng Komunidad &
Residente ng El Cajon

JIM REDMAN
Opisyal ng Pulisya ng El Cajon &
18 Taong Residente

PANGANGATWIRANG LABAN SA PROPOSISYON J

MAHIYA-HIYA ANG KONSEHO NG LUNSOD SA PAGHAHANGAD NA LOKOHIN ANG MGA NAGBABAYAD NG 
BUWIS.

Ang Proposisyon J ay nagkukunwaring isang buwis para sa pagprotekta ng sunog at pulis.

Ito ay mali; ang Proposisyon J ay isang tabing. NI ISANG SENTIMO sa Proposisyon J ang nakatakda para sa
kaligtasang pampubliko.

Ang lahat ng pera ng Proposisyon J ay mapupunta sa Pangkalahatang Pondo ng lunsod upang magamit ito ng
mga pulitiko sa anumang paraang nais nila.

Ang tunay na dahilan para sa Proposisyon J ay dahil ang mga suweldo at benepisyo ay kasalukuyang
kumakain ng 77% ng Pangkalahatang Pondo. Ang El Cajon ay may isang plano ng pensiyon ng empleyado na
Rolls Royce. Ang mga empleyado ay hindi nag-aambag ni isang kusing sa kanilang garantisadong pensiyon
ng Lunsod; KAYO ang nagbabayad sa lahat ng ito.

Sa isang nakakagulat na pag-amin sa pagkatalo, ang mga opisyal ng lunsod ay sumusulat ng, "lahat ng mga

gastos ay wala sa kontrol ng Lunsod." Hindi nila makontrol ang sarili nila, kaya nais nilang ang mga
nagbabayad ng buwis ang magbayad sa kanilang sobrang paggastos.

ANG PROPOSISYON J AY NAGBIBIGAY SA EL CAJON SA PINAKAMATAAS NA ANTAS NG BUWIS SA 
ESTADO.

Ang pagtaas sa buwis ng Proposisyon J ay dagdag sa iminungkahing buwis ng sunog ng County, at
malamang na pagtaas ng buwis ng pagbebenta sa buong estado. Sa harap ng dumarating na resesyon, ang
panibagong pagtaas ng buwis ay ang pinakahuling bagay na kailangan natin sa El Cajon.

Ang matataas na buwis sa El Cajon ay magdadagdag sa halaga ng gasolina, magpapalayas sa malalaking
pagbili ng tindahan sa El Cajon papunta sa mga lunsod na may mas mababang buwis ng pagbebenta.

ANG PROPOSISYON J AY MAGPIPILIT SA IKALAWANG PAGTAAS NG BUWIS NG PAGBEBENTA SA EL CAJON 
SA APAT NA TAON.

Ang mga tagapangasiwa ng El Cajon ay gumastos ng halos $20,000 ng inyong mga dolyar ng buwis upang
hikayatin ang mga botante na sumuporta sa mas matataas na buwis.

Ang mga botante ng El Cajon ay hindi dapat takutin sa mas matataas na buwis ng mga pulitikong nananakot sa
ating mga tunay na alalahanin sa mga serbisyong pangkaligtasan at iba pang mahalagang pangangailangan.

Mangyaring bumoto ng "Hindi sa J" upang pigilan ang mas matataas na buwis sa El Cajon - ang pinakamataas
na antas ng buwis sa California. Sabihin sa mga pulitiko na ayaw ninyo ang mga paghahangad na lokohin kayo

tungkol sa kung paano ginagastos ang ating pera ng buwis.

Mangyaring bumoto ng HINDI sa Proposisyon J.

www.NoElCajonSalesTax.org

TONY KRVARIC
Tagapangulo, Partidong Republikano ng County ng San Diego

ANG KAGALANG-GALANG JOEL 
ANDERSON
Miyembro ng Asembleya ng Estado ng 
California

JOHN O’NEILL
Tagapangulo, Kapisanan ng mga 
Nagbabayad ng Buwis ng County ng
San Diego

RICHARD RIDER
Tagapangulo, mga Kalaban ng Buwis ng 
San Diego

MICHAEL METTI
May-ari ng Tanahan/May-ari ng Negosyo 
ng El Cajon


